                                         ԱՄՓՈՓԱԹԵՐԹ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ 

ՏԱԼՈՒ,  ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   Բարձր տեխնոլոգիական արդյունաբերության նախարարություն

	27.01.2021թ.



	
	N 01/21.1/540-2021


	Նշյալ գրությամբ բարձրացված հարցը դուրս է ՀՀ բարձր տեխնոլոգիական արդյունաբերության նախարարության իրավասության շրջանակներից:
	

	2.   ՀՀ ֆինանսների նախարարություն


	10.02.2021թ. 

	
	N 01/26/1646-2021

	1. Ուսումնասիրելով ներկայացված ՀՀ կառավարության որոշման նախագիծը, առաջարկում ենք դրանում սահմանել ժամկետ, որի ընթացքում ընտրված մասնակցի կողմից պայմանագիր չներկայացվելու դեպքում  վերջինս կզրկվի այն ստորագրելու իրավունքից:

2. Միաժամանակ հայտնում ենք, որ նախագծում սխալ է նշված ընթացակարգի ծածկագիրը:
	 Ընդունվել է
Նախագծով նախատեսվել է ժամկետ, որի ընթացքում ընտրված մասնակցի կողմից պայմանագիր չստորագրելու և պայմանագրի ապահովումը ՀՀ ոստիկանություն չներկայացնելու դեպքում մասնակից ընկերությունը կզրկվի այն ստորագրելու իրավունքից:
Ընդունվել է
Վրիպակը շտկվել է:

	3.   ՀՀ ֆինանսների նախարարություն
(Ի կատարումն ՀՀ վարչապետի 02/03/2021թ.

թիվ 02/16.10/6471-2021 հանձնարարականի)


	

	
	

	Ուսումնասիրելով ներկայացված ՀՀ կառավարության որոշման նախագիծը՝ հայտնում ենք հետևյալը.


1. Նախագծի փաթեթը չի պարունակում հիմնավորումներ՝ 
- նշված ապրանքների գնման ընթացակարգը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտության վերաբերյալ, նկատի ունենալով, որ դրանք չսահմանելու պարագայում ընթացակարգը կկազմակերպվի էլեկտրոնային գնումների համակարգի միջոցով, ինչի արդյունքում դրան մասնակցելու հնարավորություն կունենա ցանկացած մասնակից. 
- ՀՀ կառավարության 04/05/2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգի 71-րդ կետի 1-ին ենթակետի զ պարբերության պահանջների նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի (կանխավճարի) և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:
2. Նախագծի հավելվածում 22451100/9 ԳՄԱ կոդով գնման առարկայի տողում Գնման ձևը սյունակում անհրաժեշտ է նշել ՀՄԱ:
	Ընդունվել  է
 Գնման ընթացակարգը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտությունը պայմանավորված է հետևյալով.
   Կենսաչափական համակարգը «էլեկտրոնային կառավարման ենթակառուցվածքների ներդրման գրասենյակ ԷԿԵՆԳ» ՓԲԸ (այսուհետ՝ ՓԲԸ) միջոցով ներդրվել է 2012 թվականին Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ. Ընկներության կողմից, որն իր մեջ ներառում է ինչպես շահագործման համար անհրաժեշտ տեխնիկական սարքավորումներ, այնպես էլ համապատասխան ծրագրային փաթեթներ: Կենսաչափական անձնագրերի բլանկներն իրենց մեջ պարունակում են հատուկ էլեկտրոնային կրիչ (չիպեր) և այդ չիպերը ծրագրավորելու համար պետք է օգտագործվեն տարբեր տեսակի հրամաններ, ինչը ենթադրում է ծրագրային փոփոխություններ կենսաչափական ծրագրային կոդի մակարդակում: Տվյալ չիպերի մեջ պարունակվում է անձին վերաբերող տեղեկատվություն: Ըստ ՓԲԸ-ի կողմից ներկայացված հիմնավորման, ներկայումս ներդրված և գործող ծրագրային համակարգի կոդերը դեռևս հանձնված չեն ՀՀ ոստիկանությանը, ինչով պայմանավորված  ընթացակարգը էլեկտրոնային գնումների համակարգի միջոցով կազմակերպելու դեպքում, այլ կազմակերպության կողմից՝ որպես ընտրված մասնակից ճանաչվելու պարագայում, առանց կոդերի հնարավոր չի լինի  չիպերի ծրագրավորման համար տարբեր տեսակի հրամանների օգտագործումը:

 Հաշվի առնելով վերոգրյալը, ինչպես նաև ժամանակի սղությունը (պայմանավորված անձնագրային և վիզաների վարչության պահեստում կենսաչափական անձնագրերի սակավաթիվ քանակի առկայությամբ՝ 19.03.2021թ.-ի դրությամբ 1000 հատ, որը կբավականացնի մինչև սույն թվականի մարտ ամսվա վերջ), գտնում ենք, որ օրենսդրությամբ նախատեսված կենսաչափական տվյալներով անձնագրերի տպագրման աշխատանքների անընդհատությունը և ՀՀ քաղաքացիներին մատուցվող ծառայությունների պատշաճ որակն ապահովելու հանգամանքով պայմանավորված, անձնագրերի ձեռք բերումը հնարավոր է իրականացնել մեկ անձ գնման ընթացակարգը գնումների մասին ՀՀ օրենսդրության պահանջների նկատմամբ բացառություններով կազմակերպելու միջոցով՝ տվյալ համակարգը ներդրած, այսինքն Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ Բ. Ընկներությունից: 
Այդ իսկ պատճառով, Նախագծով առաջարկվում է, որպեսզի ՀՀ կառավարության որոշմամբ հիմք ընդունելով ՀՀ կառավարության 2017 թվականի մայիսի 4-ի թիվ 526-Ն որոշման (այսուհետ՝ Որոշում) 23-րդ կետի 5-րդ ենթակետի  «բ»  պարբերությունը, ՀՀ կառավարությունն անհետաձգելի համարի Նախագծին կից ներկայացված հավելվածով նախատեսվող գնման առարկայի գնումը և թույլատրի ՀՀ ոստիկանությանը՝ տվյալ գնումն իրականացնել «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա՝ մեկ անձից գնում կատարելու ձևով՝ չկիրառելով Որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
Ընդունվել է
 Նախագծի 3-րդ կետը խմբագրվել է:

Ընդունվել է
Նախագծի հավելվածում կատարվել է պահանջվող փոփոխությունը:

	4.   ՀՀ արդարադատության նախարարություն

(Ի կատարումն ՀՀ վարչապետի 02/03/2021թ.

թիվ 02/16.10/6471-2021 հանձնարարականի)
	

	
	

	1. «Գնման ընթացակարգը չկայացած հայտարարելու թույլտվություն տալու, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն կատարելու և մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին:


2. Նախագծով հաստատվող հավելվածի վերնագրում նշված «հավելվածի ցուցանիշներում» բառերն անհրաժեշտ է փոխարինել «հավելվածում» բառով:
	Ընդունվել է
Նախագծի նախաբանում կատարվել է համապատասխան հղումը:

Ընդունվել է

 Կատարվել է համապատասխան փոփոխությունը:


	5.  Ֆինանսատնտեսական նախարարական կոմիտեի նիստի ընթացքում ՀՀ ֆինանսների նախարարության կողմից ներկայացված առաջարկություն
	16.03.2021թ.

	
	

	Նախագծի հավելվածում որպես չափման միավոր «դրամ»-ի փոխարեն նախատեսել «հատ»:


	Ընդունվել է
 Նախագծի հավելվածում կատարվել է համապատասխան փոփոխությունը:


ՀՀ    ոստիկանություն
